
ՀՀ աշխատանքի և սոցիալական հարցերի նախարարություն

ԿԱՌԱՎԱՐՈՒԹՅԱՆ 2021-2026 ԹՎԱԿԱՆՆԵՐԻ ԳՈՐԾՈՒՆԵՈՒԹՅԱՆ ԾՐԱԳՐԻ ՝ 2025 ԹՎԱԿԱՆԻ ՄԻՋՈՑԱՌՈՒՄՆԵՐԻ 
ԿԱՏԱՐՄԱՆ ԸՆԹԱՑՔԻ ՎԵՐԱԲԵՐՅԱԼ
(31.12.2025թ. դրությամբ)
	Ծրագրի հերթա
կան համարը
	Նպատակը
	Միջոցառումների անվանումները
	Միջոցառումների իրականացման արդյունքները
	Միջոցառումների չկատարման, այդ թվում՝ սահմանված ժամկետում,
պատճառները
	Ծանոթագ
րություն

	2.
 
	Աշխատանքային
հարաբերությունների
կարգավորման
մեխանիզմների
պարզեցում և
բարելավում՝
համապատասխանեցն
ելով նաև ՀՀ կողմից
ստանձնած
միջազգային
պարտավորությունների
պահանջներին,
աշխատանքային
վեճերի լուծման ճկուն
մեխանիզմների
ներդրում, ինչպես նաև
աշխատանքային
օրենսդրության
պահանջների
կատարման
նկատմամբ ոչ
պետական
վերահսկողության
գործիքակազմի
ընդլայնում և բոլոր
մակարդակներում
սոցիալական
գործընկերության
զարգացում և
խորացում 
	2.2 Հայաստանի
Հանրապետության և
Եվրոպական միության և
Ատոմային էներգիայի
եվրոպական համայնքի ու
դրանց անդամ
պետությունների միջև
կնքված «Համապարփակ և
ընդլայնված գործընկերության
համաձայնագրի»
շրջանակներում՝ ԵՄ
հրահանգների պահանջներին
ՀՀ աշխատանքային
օրենսդրության
համապատասխանեցման
նպատակով
համապատասխան
իրավական ակտերն
ընդունված են 
	ՀՀ-ԵՄ ՀԸԳՀ  Ճանապարհային քարտեզի (ՀՀ վարչապետի 2019 թ. հունիսի 1-ի N 666-Լ որոշման N 2 հավելված) գործող տարբերակում ՀՀ աշխատանքի և սոցիալական հարցերի նախարարությունն (այսուհետև՝ Նախարարություն) առաջին կատարող է հանդիսանում 2025 թ. ժամկետով թվով 8 հրահանգի (117-րդ, 118-րդ, 119-րդ, 121-րդ, 122-րդ, 123-րդ, 128-րդ, 129-րդ կետեր) և համակատարող է հանդիսանում 1 հրահանգի (126-րդ կետ) համար, որոնք վերաբերում են աշխատանքի պայմանների, աշխատողներին տեղեկացումների և ծանուցումների, հավասար վերաբերմունքի, խտրականության արգելքի, որոշակի ժամկետով և ժամանակավոր  աշխատանքային հարաբերությունների, ինչպես նաև՝ աշխատողների աշխատանքային իրավունքների պահպանությանն ու աշխատանքային այլ երաշխիքների ապահովմանը։
Վերը նշված հրահանգների մոտարկման համար Նախարարությունն ընտրել է աստիճանական մոտարկման ապահովման սկզբունքը՝ հաշվի առնելով այն, որ երկիրն է ընտրում ՀՀ-ԵՄ ՀԸԳ համաձայնագրով նշված հրահանգների մոտարկման աստիճանը։ 
Մասնավորապես, տվյալ դեպքում հարկ է նկատի ունենալ, որ վերը նշված հրահանգների հիմնական բովանդակային նորմերը՝ աշխատանքային հարաբերությունների շրջանակներում կարգավորման ենթակա նորմերի մասով, ապահովված են ՀՀ աշխատանքային օրենսգրքով և դրանից բխող ենթաօրենսդրական ակտերով և աշխատանքային նորմեր պարունակող այլ նորմատիվ ակտերով (առկա է նշված տարբեր հրահանգների մասով համապատասխանության բարձր աստիճան)։
Վարչապետի աշխատակազմ ուղարկված գրությամբ միաժամանակ նշվել է, որ վերոգրյալը հաշվի առնելով՝ ինչպես նաև ազգային մակարդակում գործատուների համար կոշտ մեխանիզմների սահմանման մասով փոխություններն աստիճանական կարգով ներդնելու և դրանց ազդեցությունը մեղմելու համատեքստում (հաշվի առնելով նաև վերջին բովանդակային փոփոխությունն աշխատանքային պայմանագրերի կնքման թվային համակարգի ներդրման մասով)՝ Նախարարությունը դեռևս զերծ է մնում վերը նշված 9 հրահանգների հետ կապված նոր  փոփոխությունների կատարումից։
Միաժամանակ, Նախարարությունը շարունակելու է նշված հրահանգների ամբողջական իրացման կամ հնարավորինս մոտ տարբերակով իրացման աշխատանքները՝ ՀՀ-ԵՄ ՀԸԳՀ ճանապարհային քարտեզով նախատեսված միջոցառումների իրացման շրջանակներում (հաշվի առնելով նաև այն, որ ճանապարհային քարտեզը ներկայում գտնվում է նորացման փուլում)։
	
	

	
	
	2.4 Աշխատանքային վեճերի
լուծման արտադատական
համակարգի ներդրման մոդելի
և ֆինանսական
գնահատականի վերլուծության
արդյունքները հաշվի առնելով՝
աշխատանքային վեճերի
լուծման արտադատական
համակարգի ներդրման
համար 2025-2027 թթ.
միջնաժամկետ ծախսերի
ծրագրով կամ ծրագրի
ընդունումից հետո շահագրգիռ
քննարկումների
արդյունքներով պետական
բյուջեից համապատասխան
միջոցների տրամադրման
հնարավորության
պարագայում՝
աշխատանքային վեճերի
լուծման արտադատական
համակարգի ներդրմանն
ուղղված օրենքներին
հավանություն տալու մասին
ՀՀ կառավարության որոշումն
ընդունված է 
	Աշխատանքային վեճերի լուծման արտադատական համակարգի ներդրմանն ուղղված «Հայաստանի Հանրապետության աշխատանքային օրենսգրքում լրացումներ և փոփոխություններ կատարելու մասին» օրենքի և հարակից նախագծերի փաթեթը Վարչապետի աշխատակազմ է ներկայացվել 22.12.2025 N ԱԹ/ԺՍ-1-2/37837-2025 գրությամբ՝ առանց ՀՀ արդարադատության նախարարության պետական-իրավական փորձաքննության եզրակացության (ՀՀ արդարադատության նախարարությունից մինչ այդ աշխատանքային կարգով, իսկ այնուհետև 25.12.2025 N /27.2/59399-2025 գրությամբ տեղեկացվել է, որ «Հայաստանի Հանրապետության աշխատանքային օրենսգրքում լրացումներ և փոփոխություններ կատարելու մասին» օրենքի նախագծի և հարակից նախագծերի փաթեթի վերաբերյալ պետական փորձագիտական եզրակացություն տրամադրելու համար անհրաժեշտ է լրացուցիչ ժամանակ)։
Հաշվի առնելով վերոգրյալը՝ նախագծերի փաթեթը Վարչապետի աշխատակազմից վերադարձվել է 24.12.2025 N 02/08.3/41693-2025 գրությամբ, որով հանձնարարվել է «Հայաստանի Հանրապետության աշխատանքային օրենսգրքում լրացումներ և փոփոխություններ կատարելու մասին» օրենքի և հարակից նախագծերին հավանություն տալու մասին» ՀՀ կառավարության որոշման նախագծի փաթեթը ՀՀ վարչապետի աշխատակազմ ներկայացնել փաթեթում ներառելով նաև ՀՀ արդարադատության նախարարության պետական-իրավական փորձաքննության եզրակացությունը:
	
	

	3.
	Պետական հատվածի
աշխատողների
սոցիալական
երաշխիքների
ընդլայնում 
	3.1 «Հայաստանի Հանրապետության կառավարության
2012 թվականի դեկտեմբերի
27-ի N 1691-Ն որոշման մեջ
լրացումներ և փոփոխություններ կատարելու մասին»
ՀՀ կառավարության որոշումն
ընդունված է
	Սոցփաթեթի շահառուների շրջանակը ՀՀ կառավարության 2022 թ. դեկտեմբերի 29-ի N 2074-Ն որոշմամբ ընդլայնվել է շուրջ 538 շահառուով (սոցփաթեթի շահառու կազմակերպությունների կազմակերպաիրավական ձևի (պետական ոչ առևտրային կազմակերպությունից հիմնադրամի վերակազմակերպված) փոփոխությամբ պայմանավորված սոցփաթեթի իրավունքից զրկված անձանցով և համալսարանների կազմում ներառված ավագ դպրոցների աշխատողներով)։ Այսինքն, ՀՀ կառավարության 2021 թ. նոյեմբերի 18-ի N 1902-Լ որոշման N 1 հավելվածի 3-րդ կետի 3.1-ին ենթակետի հանձնարարականն արդեն իսկ իրացված է։
Հարկ է նշել նաև, որ ՀՀ կառավարության 2021 թ. նոյեմբերի 18-ի N 1902-Լ որոշման N 1 հավելվածի 3-րդ կետի 3.1-ին ենթակետի միջոցառումը ենթակա է եղել իրացման միջնաժամկետ ծախսային ծրագրով համապատասխան հնարավորության առկայության դեպքում։ Այս առումով, 2023-2025 թթ., 2024-2026 թթ., 2025-2027 թթ. միջնաժամկետ ծախսային ծրագրով ֆինանսական լրացուցիչ համապատասխան միջոցների հատկացման հնարավորության բացակայությամբ պայմանավորված, ՀՀ կառավարության 2021 թ. նոյեմբերի 18-ի N 1902-Լ որոշման N 1 հավելվածի 3-րդ կետի 3.1-ին ենթակետով նախատեսված կատեգորիայի աշխատողներից ոչ բոլորն են լրացվել սոցփաթեթի շահառուների ցանկում (շուրջ 8000 շահառու)։
Բացի վերը նշվածից, մշակվել և 30.05.2025 N ՆՄ/ԺՍ-1-3/14973-2025 գրությամբ Վարչապետի աշխատակազմ է ներկայացվել «Հայաստանի Հանրապետության կառավարության 2012 թվականի դեկտեմբերի 27-ի N 1691-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, որով նախատեսվում էր սոցփաթեթի շահառուների շրջանակն ընդլայնել ևս շուրջ 375 շահառուով, սակայն 16.06.2025 թ. սոցիալական նախարարական կոմիտեի նիստի արդյունքներով, նախագծին տրվել է բացասական դիրքորոշում։
	
	

	5.
	Նվազագույն ամսական
աշխատավարձի
շարունակական
բարձրացում՝ հաշվի
առնելով երկրի
մակրոտնտեսական
ցուցանիշները 
	5.1 2025-2027 պետական
միջնաժամկետ ծախսերի
ծրագրի քննարկման
արդյունքներով նվազագույն
աշխատավարձի բարձրացման
համապատասխան
հնարավորության
առկայության պարագայում՝
«Նվազագույն ամսական
աշխատավարձի մասին»
Հայաստանի
Հանրապետության օրենքում
փոփոխություններ կատարելու
մասին» ՀՀ օրենքին
հավանություն տալու մասին»
ՀՀ կառավարության որոշումն
ընդունված է
	16.12.2025 N ԱԹ/ԺՍ-1-3/36917-2025 գրությամբ ՀՀ վարչապետի աշխատակազմ տեղեկատվություն է ներկայացվել  առ այն, որ ՀՀ կառավարության 18.11.2021 թ. N 1902-Լ որոշման N 1 հավելվածի 5-րդ կետով նպատակադրված է նվազագույն ամսական աշխատավարձի շարունակական բարձրացում՝ հաշվի առնելով երկրի մակրոտնտեսական ցուցանիշները։ Վերոնշյալով պայմանավորված՝ ՀՀ կառավարության 18.11.2021 թ. N 1902-Լ որոշման N 1 հավելվածի 5-րդ կետի 5.1-ին ենթակետով նախատեսվել է մինչև 2025 թ. դեկտեմբերի 2-րդ տասնօրյակ մշակել և ընդունել ««Նվազագույն ամսական աշխատավարձի մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքին հավանություն տալու մասին» ՀՀ կառավարության որոշումն այն պարագայում, երբ 2025-2027 թթ. պետական միջնաժամկետ ծախսերի ծրագրի քննարկման արդյունքներով նվազագույն աշխատավարձի բարձրացման համապատասխան հնարավորություն առկա լինի։
Նշվածի կապակցությամբ հայտնում ենք նաև, որ Նախարարությունը թե՛ 2025-2027 թթ., թե՛ 2026-2028 թթ. միջնաժամկետ ծախսերի ծրագրերի նախագծերի մշակման ժամանակ նվազագույն աշխատավարձի չափը բարձրացնելու հայտ է ներկայացրել ՀՀ ֆինանսների նախարարություն, որը չի հաստատվել ՀՀ ֆինանսների նախարարության կողմից՝ հիմնավորելով ֆինանսական ռեսուրսների սահմանափակ լինելով։ Բացի այդ, ՀՀ ֆինանսների նախարարության կողմից առաջարկվել է նաև ձեռնպահ մնալ բյուջետային քննարկումներից դուրս ՀՀ պետական բյուջեում ընթացիկ ծախսերի ավելացմանը հանգեցնող նախաձեռնություններից:
Մյուս կողմից, ՀՀ կառավարության 18.11.2021 թ. N 1902-Լ որոշման N 1 հավելվածի 5-րդ կետով նախատեսված՝ նվազագույն ամսական աշխատավարձի շարունակական բարձրացման մասով հարկ է նշել, որ 2021-2026 թթ. ընկած  ժամանակահատվածում նվազագույն ամսական աշխատավարձը շուրջ 10.29 տոկոսով բարձրացվել է, և 2023 թ. հունվարի 1-ից կազմում է ամսական 75000 դրամ  (մինչ այդ էլ՝ 2020 թ. հունվարի 1-ից նվազագույն ամսական աշխատավարձը շուրջ 23 տոկոսով բարձրացվել էր՝ 55000 դրամից դառնալով 68000 դրամ)։
	
	

	14.
	Հանրային կյանքի բոլոր ոլորտներում կանանց և տղամարդկանց իրավունքների և հնարավորությունների իրացման համար նպաստավոր պայմանների ապահովում
	14.2 Կանանց ռեսուրս կենտրոնների համագործակցային ցանցի հիմնում Հայաստանի Հանրապետության 8 մարզերում
2025թ.՝ Հայաստանի Հանրապետության 6մարզերում Կանանց ռեսուրս կենտրոնների համագործակցային ցանցի առկայություն, որի հիմքում ընկած կլինի կանանց անհրաժեշտ հմտությունների և կարողությունների զարգացմանն ուղղված՝ ուսուցման և այլ օժանդակող ծրագրերի իրականացումը։
	Հայաստանի 6 մարզերում շարունակել են գործել «Վիննեթ Հայաստան» կանանց ռեսուրս-կենտրոնների ցանցը, որի հետ Նախարարությունն ապահովել է սերտ համագործացկություն։ Կանանց ռեսուրս կենտրոնները, տեղական և միջազգային դոնորների ֆինանսավորմամբ և համաֆինանսավորմամբ, շարունակական աշխատանքներ են իրականացնում մարզերում և համայքներում ապրող կանանց և աղջիկների մասնագիտական կարողությունների զարգացման, տնտեսական զորեղացման, սեփական իրավունքների մասին իրազեկվածության բարձրացման և որոշումների կայացման գործընթացում վերջինների մասնակցության մեծացման խթանման ուղղություններով։

	
	

	15.
	Մարդկանց թրաֆիքինգի և շահագործման դեմ պայքարի շրջանակում փոփոխվող իրավիճակին և ստանձնած միջազգային պարտավորություններին համահունչ օրենսդրական փոփոխությունների իրականցում, պետության կողմից տրամադրվող թրաֆիքինգի և շահագործման, սեռական բռնության ենթարկված անձանց սոցիալ-հոգեբանական վերականգնողական ծառայությունների բարելավում, միջգերատեսչական, միաջազգային և հասարակական կառույցների հետ համագործակցության կայուն մեխանիզմների ներդնում։
	15.2 Մարդկանց թրաֆիքինգի և շահագործման ենթարկված անձանց սոցիալվերականգնողական ծառայությունների ընդլայնում
3.Մարդկանց թրաֆիքինգի և շահագործման ենթարկված անձանց սոցիալական վերաինտեգրմանն ուղղված մեխանիզմների առկայություն 
	Մարդկանց թրաֆիքինգի և շահագործման ենթարկված անձանց սոցիալ-վերականգնողական ծառայություններ շարունակվել է  ընդլայնվել հետևյալ ուղղություններով.
Սոցիալական աջակցություն
Սոցիալական աջակցության տրամադրման շրջանակում բոլոր շահառուները ստացել են սոցիալական խորհրդատվություն։ Իրականացվել են համապատասխան ուղղորդումներ, կարիքի գնահատման աշխատանքներ, միջամտության ծրագրերի մշակում։ Իրականացվել են շահառուների իրավագիտակցության բարձրացմանն ուղղված աշխատանքներ, տունայցեր, այցելություններ շահառուների հետ մի շարք հաստատություններ (հիվանդանոցներ, ՀՀ քննչական կոմիտեի տարբեր բաժիններ, դատարաններ, Փաստաբանների պալատ և այլն)։ Իրականացվել են փաստաթղթերի ձեռքբերման աշխատանքներ՝ թվով 6 շահառուի անձը հաստատող փաստաթղթի, 2 շահառուի կենսաթոշակային քարտի և 1 շահառուի ապաստան հայցողի քարտի վերականգնում։ Կազմակերպվել է շահառուների տեղափոխումը անհրաժեշտ հաստատություններ։ Ապաստարանում գտնվող բոլոր շահառուների տեղափոխումը իրականացվել է սոցիալական աշխատողի ուղեկցությամբ։
Ապաստարանի աջակցություն 
Հաշվետու ժամանակահատվածում ապաստարանի աջակցություն է ստացել 39 անձ, որոնցից 5-ը սեռական բռնության ենթարկված անձինք, 34-ը՝ թրաֆիքինգի և շահագործման։ Բոլոր շահառուներն ապաստարանում ստացել են անհրաժեշտ հիգիենիկ պարագաներ, սնունդ, հագուստ։ 2024 թվականից սկսած 24 անձ ստացել է հոգեբանական աջակցություն։ 
Իրավաբանական աջակցություն
27 շահառու ստացել է իրավաբանական աջակցություն, ինչպես նաև  7 թրաֆիքինգի զոհի տրամադրվել է հանրային պաշտպան։ 
Առողջապահական աջակցություն 
Ապաստարանում գտնվող յուրաքանչյուր շահառու անցնում է առաջնային բուժզննում։ 3 շահառու ստացել է ստացիոնար բուժում «Ավան» հոգեկան առողջության կենտրոնում, որից հետո խնամքը շարունակվել է ապաստարանում։ Շահառուներին տրամադրվել է համապատասխան դեղորայք։ Մինչ օրս ապահովվում է 2 շահառուի դեղորայքի ստացումը։ Շահառուներից 3-ը ստացել են ատամնաբուժական ծառայություններ։ Շահառուները ստացել են նաև աջակցություն ուլտրաձայնային հետազոտությունների, սեռավարակների, անցանկալի հղիության կանխարգելման, ՄԻԱՎ-ի կանխարգելման նպատակով։
Սոցիալական վերաինտեգրում
Ապաստարանում գտնվող շահառուներից 2-ը սովորել են նոր մասնագիտություն՝ ավտոմեխանիկ և հրուշակագործ։ Ապահովվել է ապաստարանում գտնվող 2 անչափահաս շահառուների ուսումնական գործընթացը՝ հեռավար տարբերակով։ Ապաստարանում գտնվող շահառուներից 1-ը անցել է աշխատանքի տարեցների խնամքի կենտրոնում։ Շահառուներից 3-ի համար կազմակերպվել է բնակարանի վարձակալության գործընթացը։ Շահառուներից 8-ը ստացել են միանվագ աջակցություն, որը հիմնականում ուղղվել է բնակվարձի, կոմունալ վճարումների իրականացմանը, վառելանյութի ձեռքբերմանը։ Ապաստարանում գտնվող 2 շահառուների երեխաները տեղափոխվել են երեխայի խնամքի հաստատություններ, պարբերաբար կազմակերպվել են հանդիպումներ երեխաների հետ։ Ապաստարանում շարունակական աշխատանքներ են իրականացվում շահառուների կենցաղավարության, ինքնախնամքի, ինքնուրույն ապրելու հմտությունների զարգացման ուղղությամբ։
	
	

	16.
	Ընտանիքում բռնության երևույթի կանխարգելմանն ուղղված համալիր միջոցառումների և ծրագրերի իրականացում 
	16.1 Բոլոր մարզերում և Երևան քաղաքում գործող՝ ընտանիքում բռնության ենթարկված անձանց աջակցության կենտրոնների կողմից տրամադրվող աջակցության տեսակների և մատուցվող ծառայությունների ընդլայնում, մասնավորապես, կանանց տնտեսական զարգացմանն ու հզորացմանն ուղղված աջակցության նոր տեսակների ավելացմամբ

3.Սոցիալական վերաինտեգրմանը և սեփական կյանքի ինքնուրույն կազմակերպմանն ուղղված մեխանիզմների ներդրման վրա՝ ընտանիքում բռնության ենթարկված անձանց աջակցություն տրամադրող մասնագիտացված կազմակերպությունների կողմից անհատական կարիքի գնահատման վրա հիմնված մատուցվող ծառայությունների ընդլայնված համակարգի առկայություն թվով 9 մարզերում
	2023 թ.-ից սկսած ընդլայնվել են ընտանեկան և կենցաղային բռնության ենթարկված անձանց աջակցության կենտրոնների կողմից մատուցվող ծառայությունները՝ ներառելով կանանց տնտեսական հզորացմանն ու սեփական կյանքի ինքնուրույն կազմակերպմանն ուղղված ծառայության տեսակներ։ 2023 թ. ծրագիրն իրականացվել է Գեղարքունիքի, Արագածոտնի և Տավուշի մարզերում, իսկ 2024 թ.՝ ՀՀ 6 մարզերում՝ Վայոց ձորում, Արարատում և Արագածոտնում ՀՀ պետական բյուջեի միջոցներով, Գեղարքունիքում, Կոտայքում և Լոռիում Եվրոպայի խորհրդի հայաստանյան գրասենյակի հետ համագործակցությամբ։ 
ՀՀ պետական բյուջեից հատկացված միջոցների շրջանակում 2025 թ. հայտարարված դրամաշնորհային մրցույթի արդյունքում հաղթող են ճանաչվել 3 հասարակական կազմակերպություններ, որոնք կանանց տնտեսական հզորացմանն ու սեփական կյանքի ինքնուրույն կազմակերպմանն ուղղված ծրագիրը կիրականացնեն Լոռու, Կոտայքի և Արմավիրի մարզերում։ Ծրագրի ընդհանուր բյուջեն կազմում է 18 մլն. ՀՀ դրամ, որով յուրաքանչյուր մարզում նախատեսվում է ունենալ առնվազն 20 շահառու։
2025 թ. ՀՀ երեք մարզերում տնտեսական հզորացման ծրագրին մասնակցել է 68 շահառու։
	
	

	
	
	16.2  Ընտանիքում բռնության ենթարկված անձանց ապաստարանի ծառայությունների ընդլայնում

2.Ընտանիքում բռնության ենթարկված անձանց թվով 1 ապաստարանի ավելացում՝ սեփական կյանքի ինքնուրույն  կազմակերպմանն ուղղված մեխանիզմների ներդրմամբ
	ՀՀ 2026 թ. բյուջետային ֆինանսական հայտում ընտանեկան և կենցաղային բռնության ենթարկված անձանց ապաստարանի ծառայության համար նախատեսվել է 18,337.500 ՀՀ դրամ, որի արդյունքում Նախարարությունը 2026 թվականից կհամաֆինանսավորի ընտանեկան և կենցաղային բռնության ենթարկված անձանց ապաստարանի ծառայություն մատուցող 3-րդ հասարակական կազմակերպության գործունեությունը։

	
	

	19.
	Պարբերաբար վերանայվելու (բարձրացվելու) են պետական կենսաթոշակների և նպաստների չափերը
	19.1 «ՀՀ կառավարության 2010 թվականի դեկտեմբերի 30-ի N 1734-Ն, 2013 թվականի դեկտեմբերի 26-ի N 1489-Ն և 2015 թվականի դեկտեմբերի 29-ի N 1566-Ն որոշումներում փոփոխություններ կատարելու մասին» ՀՀ կառավարության որոշումն ընդունված է
1. Նվազագույն կենսաթոշակի և  կենսաթոշակի միջին չափերը 2026 թ. հավասարեցվել են, համապատասխանաբար, պարենային և  սպառողական զամբյուղների արժեքներին՝ 37 000 դրամ և 68000 դրամ,
2. Ծերության նպաստի, հաշմանդամության նպաստի, կերակրողին կորցնելու դեպքում նպաստի,   խնամքի նպաստի չափերը 2026 թ. հավասարեցվել են  պարենային զամբյուղի արժեքին՝ 37000 դրամ
	 «Հայաստանի Հանրապետության 2025 թվականի պետական բյուջեի մասին» օրենքով 2025 թ. պետական բյուջեով կենսաթոշակների և նպաստների չափերի բարձրացմանն ուղղված ծախսեր նախատեսված չլինելու պատճառով՝  2025 թ. ընթացքում կենսաթոշակերի (նպաստների) չափերի բարձրացում չի եղել։
Վարչապետի մոտ կայացած խորհրդակցության 09.09.2025թ. N Վ/135-2025 արձանագրության 3-րդ կետի 4-րդ ենթակետի հանձնարարականի համաձայն՝ անհրաժեշտ է կենսաթոշակների բարձրացումը դիտարկել անկանխիկ գործարքներից հետվճարի չափի ավելացման տարբերակով: Անկանխիկ եղանակով վճարումներից կենսաթոշակառուներին (նպաստառուներին) հետվճար տրամադրելու միջոցառումը սկսել է իրականացվել 2022 թ. հուլիս ամսից:  Միջոցառման շրջանակներում ապրանքների և (կամ) ծառայությունների ձեռքբերման դիմաց կենսաթոշակային քարտի միջոցով ՊՈՍ-տերմինալներով վճարում կատարած կենսաթոշակառուներին մինչև 30.09.2024թ. վերադարձվել է անկանխիկ գործարքի գումարի 10%-ը, բայց 5000 դրամից ոչ ավելի: Կառավարության 2024 թ. օգոստոսի 8-ի N 1256-Լ որոշմամբ սահմանված կարգով՝ 2024 թ. սեպտեմբեր ամսից վերանայվեց հետվճարի չափը՝ սահմանվելով  12 % (10%-ի փոխարեն), բայց ոչ ավելի քան՝ 6,000 դրամ  (5000 դրամի փոխարեն)։  2025 թ. շարունակվել է կենսաթոշակառուներին և նպաստառուներին հետվճարի տրամադրման գործընթացը: Կառավարության 2025 թ. նոյեմբերի 27-ի N 1665-Լ որոշմամբ հետվճարի չափը սահմանվել է 20 % (12 %-ի փոխարեն), իսկ հետվճարի առավելագույն չափը՝ 10000 դրամ (6000 դրամի փոխարեն)։ Այսինքն, Կառավարության ծրագրի 4.6-րդ բաժնով նախատեսված հանձնառության. «Կառավարությունը քայլեր է ձեռնարկելու մինչև  2026 թ. նվազագույն կենսաթոշակի և  կենսաթոշակի միջին չափերը հավասարեցնել, համապատասխանաբար` պարենային և  սպառողական զամբյուղների արժեքներին»  կատարումն ապահովելու համար ավելացվում են հետվճարի չափերը։
	
	

	
	
	1.Նվազագույն կենսաթոշակի և կենսաթոշակի միջին չափերը նախորդ տարվա նկատմամբ բարձրացվել են՝ 2026 թ., համապատասխանաբար, պարենային և սպառողական զամբյուղների արժեքներին հավասարեցվելն ապահովելու համար 
2. Ծերության նպաստի, հաշմանդամության նպաստի, կերակրողին կորցնելու դեպքում նպաստի, խնամքի նպաստի չափերը նախորդ տարվա նկատմամբ բարձրացվել են՝ 2026 թ., պարենային զամբյուղի արժեքին հավասարեցվելն ապահովելու համար
	
	
	

	22.
	Սոցիալական պաշտպանության ոլորտում վարվող քաղաքականության  առաջնահերթությունները սահմանելու նպատակով առկա խնդիրների բացահայտումը, իրականացվող ծրագրերի արդյունավետության և հասցեականության բարձրացումը, շահառուների և այլ շահագրգիռ կողմերի ծրագրերից բավարարվածության աստիճանի գնահատումը, ՀՀ պետական բյուջեի միջոցների  նպատակային օգտագործումը և կոռուպցիոն ռիսկերի նվազեցումը
	22.1 Սոցիալական պաշտպանության ոլորտում իրականացվող ծրագրերի և մատուցվող ծառայությունների մշտադիտարկման և գնահատման (ՄԳ) համակարգի ներդրում
5. ՀՀ պետական բյուջե ներառված մինչև չորս ծրագրի մոնիթորինգ և գնահատում

	Համաձայն ԱՍՀ նախարարի 2022 թ. օգոստոսի 3-ի «Սոցիալական պաշտպանության ոլորտում իրականացվող ծրագրերի (մատուցվող ծառայությունների) մշտադիտարկման և գնահատման կարգը և մեթոդաբանությունը հաստատելու և ՀՀ աշխատանքի և սոցիալական հարցերի նախարարի 2016 թվականի հունիսի 28-ի N 70-Ա/1 հրամանն ուժը կորցրած ճանաչելու մասին» N 100-Ա/1 հրամանի՝ ընդունվել են ԱՍՀ նախարարի  2024 թ. դեկտեմբերի 26-ի N 185-Ա/1 և ՀՀ ԱՍՀ գլխավոր քարտուղարի  2025 թ. հունվարի 22-ի  N 7-Ա/2  հրամանները։ 
Հաստատվել են ՀՀ պետական բյուջեում ներառված՝ «1098. Բնակարանային ապահովում», «1102. Կենսաթոշակային ապահովություն» և «1205. Սոցիալական ապահովություն» ծրագրերի 2023 և 2024 թվականների արդյունքների մոնիթորինգ և գնահատում իրականացնելու ժամանակացույցը, և ձևավորվել են աշխատանքային խմբեր։ 
Սահմանված ժամանակացույցի համաձայն՝ մշակվել են վերը նշված ծրագրերի տեղեկանքները և ՄԳ անձնագրերը, տրամաբանական շրջանակները, մշտադիտարկման ցուցանիշները (ինչպես քանակական, այնպես էլ որակական), իրականացվել է այդ ցուցանիշների վերաբերյալ հավաքագրված տվյալների, վիճակագրական տեղեկատվության, ինչպես նաև շահառուների շրջանում հարցման արդյունքների վերլուծություն և կազմվել են «1098. Բնակարանային ապահովում», «1102. Կենսաթոշակային ապահովություն» և «1205. Սոցիալական ապահովություն» ծրագրերի ՄԳ ամփոփ հաշվետվությունները։ Վերջիններս ներկայացվել են բոլոր շահագրգիռ կողմերի քննարկմանը։
	
	

	23.
	Հայաստանի Հանրապետության միգրացիայի պետական կառավարման հայեցակարգով նախատեսված՝ ինտեգրման և վերաինտեգրման խնդիրների կարգավորմանը, միգրացիոն հոսքերի կառավարմանը, հարկադիր միգրանտների զանգվածային ներհոսքի ճգնաժամային կառավարմանը, հայրենադարձության խթանմանն ուղղված գործողությունների կատարման ապահովում
	23.1 «Հայաստանի Հանրապետության միգրացիոն քաղաքականության՝ ինտեգրման և վերաինտեգրման խնդիրների կարգավորման 2025-2035 թվականների ռազմավարությունը և դրանից բխող 2025-2026 թվականների գործողությունների ծրագիրը հաստատելու մասին» ՀՀ կառավարության որոշման վերջնական լրամշակված նախագծի ներկայացում ՀՀ վարչապետի աշխատակազմ
	ՀՀ միգրացիոն քաղաքականության՝ ինտեգրման և վերաինտեգրման խնդիրների կարգավորման 2025-2035 թվականների ռազմավարությունը և դրանից բխող 2025-2026 թվականների գործողությունների ծրագրի վերանայման ուղղությամբ ձեռնարկվել են մի շարք գործողություններ։ Մասնավորապես,ՀՀ փոխվարչապետ Մհեր Գրիգորյանից ստացված 18.06.2023 թ. N 05/03.8/24553-2023 գրությանն ի պատասխան, Նախարարությունն առաջարկել է ինտեգրման և վերաինտեգրման խնդիրների կարգավորման ռազմավարության վերանայված տարբերակի ընդունման ժամկետ սահմանել 2025 թ. հունվարի 3-րդ տասնօրյակը: Իսկ 12.06.2024 թ. N /03.8/20534-2024 գրությամբ ստացված՝ Միգրացիայի կառավարման ռազմավարական ծրագիրն ինտեգրման և վերաինտեգրման ռազմավարական ծրագրին միավորելու հանձնարարականի վերաբերյալ Նախարարությունը հայտնել է իր պատրաստակամությունը։
14.08.2024 թ. շահագրգիռ կողմերի մասնակցությամբ տեղի է ունեցել աշխատանքային քննարկում, որի ընթացքում փորձագիտական խմբի՝ «Գերմանական միջազգային համագործակցության ընկերության» հայաստանյան գրասենյակի և «Ամերիա» կառավարման խորհրդատվական ընկերության կողմից ներկայացվել են ռազմավարության արդյունքային շրջանակի և գործողությունների ծրագրի նախագծերը։
Հաշվի առնելով վերոգրյալը՝ ՀՀ միգրացիոն քաղաքականության՝ ինտեգրման և վերաինտեգրման խնդիրների կարգավորման 2025-2035 թվականների ռազմավարական գործողությունների պլանը և դրանից բխող 2025-2029 թվականների գործողությունների ծրագիրը նախատեսվում է դիտարկել ՀՀ ներքին գործերի նախարարության միգրացիայի և քաղաքացիության ծառայության կողմից մշակվող մեծ ռազմավարության համատեքստում։
	
	

	24.
	Հետընդունման (ռեադմիսիայի) գործընթացների արդյունավետ կազմակերպում՝ այդ բնագավառում ստանձնած միջազգային պարտավորություններին համապատասխան
	24.1 ՀՀ վերադարձող քաղաքացիների վերաինտեգրմանն ուղղված ծրագրերի իրականացում
	ՀՀ կառավարության 2020 թ. մարտի 19-ի N 336-Լ որոշմամբ հատատված «Հայաստանի Հանրապետություն վերադարձող (այդ թվում՝ հարկադիր վերադարձող) քաղաքացիների վերաինտեգրմանն ուղղված առաջնային աջակցության պետական ծրագրի» շրջանակում 2025 թ. ընթացքում  շահառու է հանդիսացել 5 հարկադիր վերադարձող:

	
	



